
shrInyAsadashakam

శ్రీన్యాసదశకమ్

॥ శ్రీః  ॥
శ్రీమతే  నిగమాన్తమహాదేశికాయ నమః ।
శ్రీమాన్  వేఙ్కటనాథార్యః కవితార్కికకేసరీ ।
వేదాన్తాచార్యవర్యో మే సన్నిధత్తాం సదా హృది ॥
అహం మద్రక్షణ  భరో మద్రక్షణ  ఫలం తథా ।
న మమ శ్రీపతేరేవేత్యాత్మానం  నిక్షిపేత్బుధః ॥ ౧॥
న్యస్యామ్యకిఞ్చనః శ్రీమననుకూలోఽన్యవర్జితః   ।
విశ్వాస ప్రార్థనా   పూర్వమాత్మరక్షా భరం త్వయి ॥౨॥
స్వామీ స్వశేషం స్వవశం స్వభరత్వేన నిర్భరమ్ ।
స్వదత్త స్వధియా స్వార్థం  స్వస్మిన్ న్యస్యతి మాం స్వయమ్ ॥ ౩॥
శ్రీమన్నభీష్ట  వరద త్వామస్మి శరణం గతః ।
ఏతద్దేహావసానే  మాం త్వత్పాదం ప్రాపయ  స్వయమ్ ॥ ౪॥
త్వచ్ఛేషత్వే స్థిరధియం  త్వత్ప్రాప్త్యేక ప్రయోజనమ్  ।
నిషిద్ధకామ్యరహితం  కురూమాం నిత్య కిఙ్కరమ్ ॥ ౫॥
దేవీ భూషణ హేత్యాది జుష్టస్య  భగవంస్తవ ।
నిత్యం నిరపరాధేషు కైఙ్కర్యేషు  నియుఙ్శ్వ మామ్ ॥౬॥
మాం మదీయం చ నిఖిలం చేతనాచేతనాత్మకమ్ ।
స్వకైఙ్కర్యోపకరణం  వరద స్వీకురూ స్వయమ్ ॥ ౭॥
త్వదేక రక్ష్యస్య మమ త్వమేవ కరుణాకర ।
న ప్రవర్తయ   పాపాని ప్రవృత్తాని  నివర్తయ ॥౮॥
అకృత్యానాం చ కరణం కృత్యానాం వర్జనం  చ మే ।
క్షమస్వ నిఖిలం దేవ ప్రణతార్తిహర  ప్రభో  ॥౯॥

శ్రీమాన్నియత  పఞ్చాఙ్గం  మద్రక్షణ  భరార్పణమ్ ।
అచీకరత్స్వయం స్వస్మినతోఽహమిహ నిర్భరః ॥ ౧౦॥
॥ ఇతి శ్రీన్యాసదశకం  సమాప్తమ్ ॥
కవితార్కికసింహాయ కల్యాణగుణశాలినే ।
శ్రీమతే  వేఙ్కటేశాయ వేదాన్తగురవే నమః ॥

